
KORINTIDEND TAKADA PLADE
Polu ku Korinti Yesudeny 1:1-7:16
Yudea Yesudeno kdmazakenaa 8:1-9:15
Polu gina ku a zidao 10:1-13:14

Laakarikpatsnaa

1 Maku Polu, Kirisi Yesu Zirii Luda poyenyinaa
gun ku 6 ghé Timotio, 6k3no> mé o takada di ke sosi
gbg ku 0 ku Korintinone kd Luda gbg ku 0 ku Girisi
busunnos 1 pinki. 2 Luda 6 De ku Dikiri Yesu Kirisio
gbgke kedre, a 4 gha aafiaa.

30 Luda 6 Dikiri Yesu Kirisi De sdabu kp4, De
Luda wéndadsnneri nésekpaterii pii. 4 Adi 6 laakari
kpatewere 6 wétdmmana sinda pinki gin, de 0 le 0
gb¢ ku 0 ku bee wétdmmana kpate taka buri ganno
laakari kpatenne se ku laaakarikpatebo ka Luda 6
laakarii kpateowereo. 5 Laki wari ku Kirisi kee di
liwdi na, leme do 6 laakarii di kpate manamana
Kirisi ydi. 6 T6 6ten wari do, & laakarikpatena ku
a surabanaao ydime. T6 Luda 0 laakarii kpate, a
laakarikpatena ydime, de a le a wari dok3no ku
6ten ke 5. 70 tdmaa vi 4 ya musu sikaa sari, zaaku
0 d3 lakd a baka ku kuoo warikenaa gun na, len a
baka ku ku 6 laakarikpatenaao le do.

80 gheno, 6 ye ag5 d3 1akii 0 6 w# td Asia busun na.
O mee iwd manamana de 6 ghana I¢la, bee 6 wendi
6 wé doi sero. 9Ya daodla, 6ten da o game. Abire 6 1€,
de Osun ze ku 6 zida ghdnaoro, séde Luda ku adi geno
vu gbhana. 10 A ¢ b6 kari z3k3o guin, akus3 ani 6 bon.
Apiin 6 wé doi & 6 bon do 11 adua ku aten kewere gai.

Leme gbéno ni sdabu kene dasi 6 yd musu ghéke ku
a kewere yai ghé dasino aduakena sabai.

P>lu ta gboronaa

12 Y4 ka odi a 1a dan di: O laasun ten owere,
kd Luda ghanao 6 ku ku nesepurao manafiki sari
andunia gun, aténsa a kinaa. Andunia 5nd3n 6
kuoro, séde Luda gbgke. 13 Odi takada ke kgdrero,
séde a ku ani a ky6 ke a d3 baasiro. 14Lakii 4 6 d5 na
fiti tera, ma ye a 0 d3 sdnsdn, de a 1a da 6 ya musu
Dikiri Yesu sugoro z1, 1akii 0ni dd 4 yd musu na.

15-16 Y4 pi ndanikenaa guin ma dite ya, t6 maten
g¢ Masedonia, ma bote & Kinaa ma 4 gwa kdaku, ma
era ma su ku & kinaao de a arubarika le gén pla,
gbasa a kpamai ma Yudea genaa gun. 17 Kd ma ta
bire dite, ma ya fute ken ya? Té ma dite ma ya ke,
andunia ya di domene are ma pi, ee, ee ke oi, oin
ya? 18 Laki Luda ndani vina, ya ku o 0dre bi eeme,
adi ke oinlo. 19 Luda N¢ Yesu Kirisi kd maku ka
Silasio ku Timotio 0 a ya waazi keare bi gbg ki adi pi
eemse, adi ke oinlo, akiime Luda ee 0. 20 Zaaku 1¢ ku
Luda gbé sinda pinki yapura di ke a gdmme. Abire
yai ku Yesu Kirisi t50 0di pi, aami, Luda t3bona yai.
21TL.uda m¢ a 6 zini pete Kirisi gun ka dk3no, a 6 dite
aps U, 222 a seedaa kewd, a a Nini da 6 swen ps ka
Oni le zenkpeke U.

23 LLuda ma né¢se d3, akiime ma séedade U. Ku
ma ye ma a bobo & danlo ydin madi gé¢ Korinti
doro. 24 Adi ke 6ten ghdna modre 4 ludanaanikenaa
musunlo, zaaku a zini pete kd, Oten z1 ke kddo a
ponna yaime.

2

1 'Akd ma zeo ki mani su & Kinaa Kku
neseyakanaao doro. 2Té ma to 4 nesee yaka, di

mé ani ma po ke nnaa, t6 adi ke ak5n> ki ma a nésee
yakadreno baasiroo? 3 Ma takada kedre le, de t6 ma
su a gwa, ak3no ki 4 de a ma po ke nnans sun ma
nese yakaro ydime. Ma d3 sdnsdn ki ma ponna bi
4 pinki ponname. 4 Ma takada pii kédre wari gun
ku posira z3k3->0 ki weé'i dasio, adi ke de & po yaka
ydinlo, de ag3 d3 1akii ma yedi na ydime.

Strukena ku taarideo

5T, to gbgke neseyakana ya ke, adi ke ma nesesen
a yakaro, & gbg sinda pinki psme a yaka, ke 4 ghbékeno,
de masun 0 & g¢ onalaro. 6 Wari ku & daside d>
gbg piia mda. 7 Abire ydi a suru ke kdao tera sa,
a a laakari kpatene, de a posira kori sun a dero
ydi. 8 Abire ydi ma kute kedre, 8 mone susu ki &
yei. 9 Akii mé & t0 ma takada bireku kéare, ma 1i
péteodwa, de ma le ma d3 to a ya kd ma 0dare kuna
pinki. 10 T6 a gbé ké ku a taario, madi ade k& se.
Zaaku t6 ma ghé ya kéne, t6 yake st & kun, madi ke
a ydi Kirisi are, 11 de Setan sun 3nd3 kewerero yai,
zaaku 6 a manafikino ds.

Luda zikerino . o
12Kd ma ka Toroasi de ma Kirisi baaru nna kpa,

Dikiri z¢ bomene, 13 ama ma laakari kpatenaro, ku
madi ma ghéndo Titu lero yai. Akd ma ¢ zarhma
gwe, ma da Masedonia zén.

14 Ma sdabu ke ku Ludao, zaaku adig3 dowere are
gors sinda pinki, odig5 Ziblerino 0 Kirisi gun, odi
a dsna gbi dagula gu sinda pinkia. 15 Zaaku 6 de

turaretiti ghinnade ki Kirisi kpata Ludane 0 gh¢ ku
ateni i1 sura bano té ku gbg ki 0 sdtenano. 16 0 de
gt gbi U ghékenone, aku adi ga inne. O de wéndi
gbi 1 gbé kparanone, aku adi weéndi inne. O di mé
aka a zibire kee? 17 0 de 14n gbé ku 0dig5 laga ta ka
Luda yaono baro. Kirisi gdn odi ya o kd nesepurao
ki Luda d3naao a zirino u.

3

10 era 6teni 6 zida sdabu kpén ya? O baka ku ku
seeda takada ku 0 keare ke kd a kéfineo 1an ghékens
ban ya? 2 Aksnome 6 takada pi t ku 4 kéna 6 swéea.
Gbg sinda pinki ni f5 & d5 & a ky6 ke. 3 Aten monne
gupuraa ku ak3nome takada ku Kirisi ke & nawere
6 of 0. Adi takada pi ké ku tawadaaoro, a ke ku
Luda Wéndide Niniome. Adi k& gbt anloaro, a ke
4 Sweeame.

4Ya kd 6 a ndani vin gwe Luda are Kirisi gai. > Adi
ke o ka 6 zidane 0 pi, ya pli bo 0 Kkinaanlo, Ludame 6
gbana . 6 Akiimé & 6 kda, aku 6 de a baka kunna ku
gbénoo dufu zikerino U. Adi ke doka ku a kénanlo,
Luda Nini yame. Zaaku doka di ga inne, Nini pi s3,
adi weéndi inne.

7Kud Luda doka ké gbt anloa, a gakuri bdo Musa
dnnwa. Bee ku a tékena di gi kero, Isarailans di {5
0 gwaro. To z¢ ka adi ga inne pii bo ka gakuri bire
takao, 8 oni Nini pi z¢ gakuri ya o do ya? 9 Té z¢ ka
adi ya danla gakuri vi, z¢ ka adi t6 ya bo kunwo nna
gakuri deala z4. 10 P5 ku a gakuri vi ya gakuri vi
doro, gakuri ku a deala pi yai. 11 T6 p3 ku adi gi

kero bo ku gakurio, p3 ka adigd kun gakuri deala

a.

12 Zaaku ¢ tdmaa bire taka vi, odi yd o ku
swegbanao, 13 adi ke 14n Musa baro, ku a fata ku a
dnnwa de Isarailano sun a dn tékena ka adi g1 kero
lakana ero yai. 14 Ama 11 sd gbdna, zaaku ari ghdra
to oten Luda baka kunna kunwo takada kyo ke, fata
dok3no pii dig5 kd 1 laasunlame. Adi goro, séto ghé
ku Kirisi gun baasiro. 15 Ariku a terao té 0ten Musa
takada kyo ke, fata pii digs ki nnlaasunlame. 16 Ama
to gbg are d Dikiria, fata pii di goa. 17 Dikiri piime
Luda Nini 4, akds3 gu ku Dikiri Nini pi kun, adi té
0 g5 N zidane. 18 Ok5no ku p3 go 6 annwano, Gten
Dikiri gakuri monne lan digi ba, odig li 1an a ba
gakuri g3 kara gakurila. Dikiri kd a de Luda Nini u
pikenaan gwe.

4

Luda zirino z1 o .
1 Abire yai laka Luda zi bire dawere a suruu gun

na, odi kpasaoro. 20 > gbare asiri wé'isariyanoi, odi
ya ke ki manafikioro, akus3 odi Luda ya kotiro.
Odi ydpura onne susu, de 0 0 zida mo ghé sinda
pinkine Luda are. 3 Té baaru nna ku 6ten kpa
utename, ghé ku 0 sdtenanon a utenanne. 4 Zaaku
andunia dikina dikiri Yesusaridens w¢ vina kdnine,
de Osun baaru nna si, Kirisi ka a de Luda taka u
gakuri gu punnero ydime. 5 O zida kpakpan 6ten
kero, Yesu Kirisi dikirike kpakpan 6ten ke, akus3
Oten zd bledre a ydi. 6 Luda pi, gu pu gusiran, akd a
gu pu 6 swen le do. Gupura pi de a gakuri ki aten
t¢ ke Kirisi annwa d3na 1.

70 aruzeke bire vi 6 me ku o de 1an ¢ oro bans
gun, de 0 le 0 d3 ku ghédna z3k3> pii bo Luda
Kinaame, adi ke 6 Kinaanlo. 8 Odig> wari dowa kpa
sinda pinkia, bee ku abireo odi fuaro. Odi bidi ke,
ama 6 tdmaa dilakaro. 9Odi wé tawa, ama Luda di6
tonlo. Odi 6 pate, ama odi garo. 10 Gors sinda pinki 6
ku Yesu ga taka buri l¢i, de a kunna le & pisi 0 méeea
ydai. 11Zaaku 6k3no ku 6 béneno odigs ku ga 11 Yesu
ydi, de a kunna le a pisi 6 me ku ani gaa ydi. 12 Len
ga pi ten z1 ke 6 gun le, akds3 wendi ten zi ke & gun.
13 A kéna Luda takadan 0 pi: M& Luda ndani vi, aku
ma ya 0. Ok5no s3, o Luda ndani dok3no pii ke, aku
Oten ya o a yai. 14 Zaaku 6 d5 ku laka Luda Dikiri
Yesu vu gan na, ani 6 vu kdao gan se, ani 0 kate
a are leele ku ak3no. 15Ya dino pinki teni 6 1€ 4 yai,
de Luda gbgke ku aten li gbénoi dasi le a saabukpana
kara a tsbona yai.

Wédona me dufui
16 Abire ydi odi kpasaro. Bee t6 6 me ten kakate, 6
nini dig5 dufu ku laki gu dig5 do na. 17 0 wétamma
goro do leekeenle dikina ten gakuri z3k5 ka adi lakaro
iwere, ku adi si leksaro. 18 O wé pé p5 ku odi wé
sialearo, sé p3 ku 0di wé sialero. Zaaku p3 ku 0di wé
siale bi goro pla pdme. P5 ka 0di wé sialero s3, adigd

kun goro sinda pinki.

%)

10 d5 ku t6 6 s> ku 6 kun kpé 0 andunia di gun
yaka, Luda ni kpé ku odi bo ku roro kpawa a bea ari
goro sinda pinki. 2 Tera s3 odi nda s> pii gun, 6 ye
0 ludambe p3 pi da, 3 zaaku t6 o bo sdn, 6nig3 kun

mee sariro. 4 Goro ki 6 ku s dikina gun, odi nda
1aka 6 aso sena ba. Adi ke 6 ye 0 bo a gunnlo, 6 ye
0 ludambe p3 dame, de wendi 6 s> ku ani ga pi m3.
5 Abire ydin Luda 6 soru kei, aku a a Nini kpawa p3
ku 0ni le zenkpeke 1.

6 Abire yai 6 swée dig5 gbana. O d5 gors ku 6
kd me dikina gun, 6 ku Dikiri Kinaaro. 7 Zaaku
ludanaanikenaan 6 kuo, adi ke wésinaale yanlo.
80 swee dig3 gbana. Bona s> pin gena Dikiri kinaan
0 yei. 9 Kunna mee gunn ya, bona a ginn y4,
odig3 wete 6 ya kdagu. 10 Zaaku Kirisi nig3 vutena
a tintinnwa, 0 pinki 6ni bo 0 ze a are, ani fina bo 6
baadine a kunna mee gin ydkenaa, a mana ke a
vani.

Bisasirino kena nna ku Ludao zt

11 Laka 6ten vina ke Dikirine le na, odi wete gbgno
yapizée. Luda 6 d5sansan, akis3 6 ye a 6 d3 4 swen
le do. 12 Oteni 6 zida sdabu kpaare donlo, 6teni & gha
z¢ aTadd 0 ya musume, de a le a ya we gbg ki adiia
da ko me yao, adi ke swé yanloa. 13 T6 aten da 6 mii
lite, Luda ydime. T6 6 ki 6 ddrooa, 4 ydime. 14Zaaku
Kirisi yenyi mé¢ aten té¢ kdogu. O e to gbé mén do ga
ghg sinda pinki yai, 0 ga i pinkin gwe. 15 A ga ghg
sinda pinki y4i, de gbg ku 0 g5no sting3 kun 1 zida p3
U doro, séde ghg ku a ga n yai a vu ps.

16 Abire yai odi ghgke gwa laki andunia ghéno di
gwa na tera doro. Bee ku 6 Kirisi d5 lakai andunia
gbéno a d3 na ya, 6 a d3 le tera doro. 17 Zaaku to
gbé ku Kirisi gun, a g5 ghé dufu 0. A kunna zi géte,
kunna dufu mé a gine. 18 Abire bo Luda Kinaame
pinki. A 6 ké kdao nna Kirisi gai, aku a gbénos kena

nna kdao zi dawere. 19 Kirisi gin Luda andunia
ke kdao nna ghéno taarino yd danaa sari, akd a
gbéno kena kdao nna pi ya nawere 6 o1. 20 Abire
yai Kirisi génenon 0 U. Luda ten ghéno sisi 0 gai. O
kute kedre Kirisi gbén, a ke nna kua Ludao. 21 Luda
td durunnasaride g5 durunna kutekebo 0 6 yai, de
kunna a gun Luda t6 ya bo kuoo nna.

6

1 Zaaku Luda zikeri dakenon 6 U, o kute kedre,
asun Luda ghbéke si a a ke paro. 2 Luda pi:
Ma n yd ma a goroa,
ma kpanyi surabana goro.
Goro ka sa, gharame surabana goro pi U.

30di ya ku ani t6 gbé fu kero, de Osun 6 zi taari
lero yai. 40di 6 zida mo> gbénone z¢ sinda pinki gin
ku Luda zikerinon 6 0. Odi mena 3 manamana ku
takasio ku wario ka wétdmmanaao. 3O 6 gbg, 0
0 ka kpésiran, o futewai. O zi gbdna ke, 6dile o1
Oro, na 6 dé. 6 O mdnne kd nesepurao ka dsnaao
ku suruuo ki manakenaao ku Luda Ninio ka yenyi
manafikisario 7kud ydpura'onaao ki Luda ghdnao.
O yamanakebono ktina 6 splan ku 6 >zeo. 8 Odi 6
kpe ta, 0di 6 kpe bo. Odi 6 t5 vani si, 0di 6 t5 nna
si. Yapuradenon 6 U, aku 0di 6 dite manafikidens
U. 9 T3denon 6 U, aku 0di ¢ dite lan gbg ka 0
dsrono ba. O béneme f4, aku 0di 6 dite géno 0. Odi
6 dite p5gbénans 1, ama odi 6 dero. 100 po digs
nname, aku 0dig3 6 dite posiradens U. Odi gbéno ke
aruzekedeno U dasi, aku 0dig3 6 dite takasideno u.
O p5 sinda pinki vi, aku 0dig5 6 dite p3sarideno .

11 Korintideno, o ya Odre stsu, 0 O N&See Wedre.
12 Odi 6 néseglinyd utedrero, ama a & p5 Utewere.
13 Ma ya 0dre 1an ma néno ba. Laki 0 6 nésee wedre
na, a a ngse Wéwere le se.

Asun ke leele ku Yesusaridenooro

14 Asun ke dok3no ku Yesusaridenooro. Y4 mana
baka ugba ku a vdnioo? B3n gupura ku gusirao vi

ku k300? 15Kirisi ya ni k3 si ki Setan p5o deramee?
Derame Yesude baka nig5 ku ku Yesusarideoo?
16 Luda kp¢ di k5 si kd tdnanoo ya? Zaakud Luda
Wendide kpén 6 0, 14kii & 6 na:

Manig3 ku kunwo, manig3 kure n té,

manig3 de n Luda 1,

onig3 de ma gbhéno 1.

17 Abire yai Dikiri pi:

A kériima, ag> ku adona,

asun > na p3 ghasiaro,

mani a si, 18 manig3 dene De 1,

anig3 de ma négighéno U ki ma nénoghéno.

Dikiri Gbanasindapinkide mé a 0.

1 Ma gbg yenyideno, 1dkii Luda 1¢ stwere le n
mi k¢ ya ku adi mé ka ninio gha 1éa mdmmam
kunna adona ¢ papa vinakena Ludane gun.

a, 0
00

Pslu ps ke Korintidensa nna
2 A t6 6 ya g5 ku & swen. Odi taari ke gbékenero,
odi gheke satero, 6di gbgke taki kero. 3 Madi abire
0 ma ya dadlanlo. Ma 0 ya k> ki & ya ku 6 swen
0 ga lecle ke 0g5 kun leeleme. 4 M& 4 ndanikena
manamana, madi 1¢ gh¢ 4 yd musu manamana. O

warikenaa gun pinki malaakari kpatena métemete,
ma po k& nna a g¢ ola. 5 Bee ku o ka Masedonia
busun, 6 me di kpatero. Wari likawdi kpa sinda
pinkia, 0 futewdi ku fitio, vina ¢ ku. ¢ Akd Luda ku
adi gbg ku 0 busano sé lei 0 s¢ lei Titu sunaa gun.
7 Adi ke a sunan adoro, ku a a s¢ lei ydime do. A
piwere ateni ma bege ke, & ki dind3mene gin, ma
ya & kuna gbhéana sa, akd ma ponna kara.

8 Bee ku takada ku ma Kedre & nésee yaka, madi
nese litero. K ma e takada pi & nesce yakaare goro
pla, de ma neselite yd, 9ama ma po ké nna sa. Adike
ku ma & po yakaare ydinlo, ka & posira to a nesee lite
yaime. A n¢seyakanaa pii bo Luda Kinaame. Abire
ydai 8di dsaru kedrero. 10 Posira kd a bo Luda Kinaa,
adi to gbg nese lite a surabana le, ani dind3mene
kero. Andunia posira mé adi ga inne. 11 A gwa p3
kU posira ku & bo Luda Kinaa pi idre. A mée wd sa,
a gi ka 4 zidao, & laakarii fute, vina a kd, a ma bege
ke, a w¥ td, an sa ga. Ya pii gun pinki a & Zida mnine
ku & taari vi yd pii gunlo.

12 Bee ku ma takada pii keare, adi ke gbé kd a
taari ke ke ghé ku 0 taari kéne yainlo, ma ke Luda
d3naa gudmme, de 4 yenawai le a boare gupuraa.
13 Abire yai 6 laakari kpatena. O laakari kpatenaa
pii gbera, 6 ponna kara manamana Titu ponna ya
musu, ku 4 pinki a td a nini st y4i. 14 Ma 1¢ ghéne ku
ayaoya, adito wé'ima kuro. Laki o yadpura Oare ya
sinda pinki gun na, len ¢ 1égbéna Titune ke ydpura 0
le. 15Laki a beereeline na, a akpe ta, aktsaayd ma
a pinki, t6 a d> 4 ya piin, a yenaai di karame. 16 Ma
p> digd nna, ki ma & ndanikena ya sinda pinki gin

yai.
8

Kskamazaksnaa

10 gbéno, 6 ye ag5 gheke ku Luda k¢ Masedo-
nia busu sosino ghénone d3. 2 N y3ogwanaa ku
wétdmma pasio gun, N p> ke nna manamana, akd
bee ku 11 takaside bugubugukeo 0 gba danne a ge ola.
3 Ma 0dre 0 gha da ku nése men doo 1 ghdna lén, a
de 1 ghanala se. 4 O wé kewa 1 zida, 0 kute kewere
manamana, 0 i gha z¢ n » le agd ku Luda ghéno
kémazakenaa gun. 5O ke de p3 ku 6 wé doila, 0 i
zida kpa Dikiria gia kd 6k3no do Luda poyenyinaa
gun. 6 Abire ydi o w¢ ke Titua a gé¢ kdmaza ya ku
a nda 4 t¢ lakiti ke. 7 Zaaku & ghéna ya sinda pinki
gun,ludanaanikenaa kd yd'onaao ku d3naao ki ya
sinda pinki aniao kd yenyi ku & vi kuooo, ag3 ghana
kamaza pi kenaa gun do.

8 Adi ke maten ya ditedrenlo, ania ku ghg pandens
kéen maten odre, de ma 4 yenyi yapura d5. 9A 6
Dikiri Yesu Kirisi ghéke d3. P5de inaa g5 p3saride u
aydi, aku a p3sarideke gun a 4 ké p3deno 1. 10Laka
ma & na ya pii musun di: A kd ak3no ku a ze ki ya
plio zaa muniyd akus3 aten keno, 11 a ya pi lakiti
ke sa. Zaaku & soru ke ku a kenaao, a ke & gbana
lén. 12T6 gbhg gha da ku ngse men doo p3 ku a vi
1én, adi ke ki p3 ku a vironlo, abire mé adi ka. 13 Adi
ke maten aso lago gbh¢ pandenone, maten didrenlo,
de a ke lecleme. 14 Tera lan di ba zaaku p3 didi, a
kpa gb¢ ku p3 adi kiammanoa, de zikea té p3 dinyi,

akus3 p5 Kiadwa, 0 kpddwa. Lan abire ba anig3 leele.
15L4ki a kéna Luda yan na o pi:
Gbg ku a sete z3k3 p3 di dialaro,
gbg ku a stte fiti p3 di Kiaro.
Tituno ya

16 Ma sdabu k¢ ku Ludao, ku a to & ya ka Titu swen
laki & ki ma swen na se. 17A 6 ya ma, a mée wa a
su 4 gwa, 1akii a po yeina. 180 ghé do ku a t5 dagula
sosino ghéno té N pinki baarunnakpanaa musun o
dane. 19 Abire gbera do sosino ghénos a da a gé ktoo
kémaza zi ku 6ten ke ke. Oten zi pi ke Dikiri t3bona
yaime ku ania ku 6 vio. 20 0 ye gbéke ¢ taari e 14kii
Oten ke na ku gha z3k3 kd a na 6 of ydoro. 21 Adi
ke yd ku a mana Dikirineen 6ten péa adoro, yad ku
a mana bisasirinoneme se. 22 0 6 ghéndo pande
danne do. O a laakarii gwa a 1¢ viro, 0 € a ania vi
yda sinda pinki gun, akds3 a ania ¢ra a kara tera, ka
a 4 ndanikena ydi. 23 Titu dake s3, ma zikeri dake
ki odi 4 mana wete leelen a 0. O gbg kparano s3,
$o8ino ghéno Zirinome, m3k3nome Kirisi tsborino .
24 Abire yai a monne ki 4 yenyi, de sosi gbg pino g5
d5 ku 1¢ ku 6ten gb¢ & ya musu bi yadpurame.

1 Adi kud ma takada k&dre Luda gbéno k3 kdmaza
kenaa pi yd musuro, 2zaakd md d3 ki a nesemana

da, akd ma 1¢ gbé Masedonia ghénone ma pi, Girisi
gbéno soruma zaa muniya. A aniakenaa pin ghéno
mée fute dasi. 3 Ak ma 6 gh# pino Zidwa de ag3 ka
soru gun ldkii ma 0 na, de 1¢ ka o ghé ya pii musu
sun ke paro. 4 T6 Masedonia gbékenos su ktimao, té

0 e a soru di manaro, wé'i ni 6 kua, ki o 4 naanikena
ydi., Oni & p3 o do ya? 5 Abire ydi ma dite a mana
ma o gh¢ pinone 0 domene are, 0 gha ku a ginake a a
1¢ s¢ ya keke kdaku, de & soru g5 mana, ag3 de nesedo
gha U, adi ke gba tilasinlo.

Gbadana ku n¢ssdoo

6 Ag5 ya dikina d5:
T6 n t5 fiti, ni K fiti,
t6 n t5 z5Kk3, Tni ke z3K3.
7Baadi kpa 14k a da a swee gun na dnsisinaa sari
tilasii sari. Luda ye gbg ku adi gha da kd ponnaooi.
8Luda nif5 a to arubarika sinda pinkilikadi, de gor»
sinda pinki p3 sinda pinki m3awa yd sinda pinki gun
ari a f¢ kado a yd mana sinda pinkikeo. 9 Lakii a kéna
Luda yan na o pi:
Adi p5 fa takasidenone,

a ydmanakena lakana viro.

10 L4k Luda di psburi kpa p3tsriia na ku p3 ka odi
bleo, ani p3buri kpdawa, a karadre, de 8 manakena
oghe le & o td. 11 Ani 4 ke p3den> U yd sinda
pinki gun de ag> gha da dasidasi gors sinda pinki,
gbéno Luda sdabu kpd gba ku a danne 6 gai yai.
12 Zaaku Luda ghéno p3kiammana bokoten kdmaza
z1 pl ten ke adoro, ani t6 Luda sdabukpana dagula
manamaname do. 13 Gbéno ni Luda t3 bo, zaaku
kamaza ki a kée pl ni monne, kd a mii nate Kirisi
baaru nna ku a zeoone, akus3 a gbgke kenine ku ghé
sinda pinkio ki nese doo. 14 Oni adua keare ku 4 yao
danan swen Luda gbéke ku a pisidwa y4i. 15A Luda
sdabu kpa a gha ku a g¢ onala yai.

10

P>lu gina ku a zidao a zi yd musu

1 Makd Polu, ma kute kedre ku Kirisi neseyidao ku
a busekeo, maku ku odi pi, to ma ka kddo ma buse,
to ma ku kddoro s3, madig pasiare. 2 Ma wé kedwa,
to ma su, asun té mag> pdasi kddoro, zaakd mani
f5 mag5 pasi ka gbg ku 0di pi andunia yd mé aten
dowere arenoo. 30 ki andunia gamme, ama odi zi
ka lan andunia ghéno baro. 40 g3kebono bi andunia
p3nlo, Luda g3kebo ghdna kd odi zeki ghanano
gboroonome. 0Odi éke lékpak3anano gboroo > ku
y53g5 ya ku adi ginne 0 Luda d3o0 pinki. Odi laa-
sun sinda pinki mile ble, de 0 mi nate Kirisine.
6 T6 a mii natewere mammam, o laka kua 0 wé ta
sdyamarisaridenoa.

7 Adi ya gwa musume. T4 ghg a zida ndanikena
ku Kirisi p5n a d, ade g3 don ki Kirisi p3n 6 U lan a
ba se. 8 Bee t6 ma l¢ ghé a ke z3k5 doka ku Dikiri
kpawa ya musu, wé'i ni ma kuro, zaakd a zini
petena yaime, adi ke 4 letena yainlo. 9 Asun ke land3
ma ye ma vina dadaai kd ma takadakénaao baro.
10 Odi pima takadanon beere vi, akus3 0 ghdna, ama
to 0 w¢ simale, adi n kd ghbdnaro, ma yéa di ka pske
l¢iro. 11 Gbg ku oten o leno g5 d3 ku 1dkd 6 yano de
na takadano gun t6 6 kua kddoro, len Oni ke le, t6 0 k3
e.

12Din 6 U 0 6 zida ke leele kes3 0 6 zida lek3a ku gbg
ku oteni 11 zida sdabu kpanoo. T6 0 n zida kpakasu
k30 kes3 0 1 zida l¢k3a k30, 0dig3 3ndsro. 13 Ok3no
s3, Oni 1¢ gbé de a I¢laro. Oni gbé ikokeki ku Luda
ditewere Iémme, kd a a ka 4 Kinaa se. 14 Lakd o ka

a Kinaa na, oten vi 6 ikokeki 1élaro, zaaku o su ku
Kirisi baaru nnao ari 4 kinaa kdaku. 15 Odi 1¢ gbg
de a I¢la, 0 ghé pandeno z1 ka 6 pslaro. Zaaku a
ludanaanikena ten kara, 0 ye zi ku Oten ke a té o
td manamana ari a ka ikokeki ku Luda ditewere
1én, 16 de 0 g¢ 0 baaru nna pi kpd busu ku 0 ku &
areno gun, légbéna ku ghé pandens taragaabanaao
sari. 17 T6 gbg ye a 1¢ ghg, a ghé Dikiri yd musu.
18 Adi ke ghg ku adi a zida sdabu kpd mé a manaro,
sé gbg ku Dikiri di a saabu kpa.

11

Polu ku Ziri ékeno

1 A mena kimao kd ma y3nkokeo fiti. Ama aten
mena kd. 2L4ki Luda di g3ba kpa na, len maten kpa
le se & yd musu. Ma & kpd Kirisia & g5 mén do 0, de
ma 4 kpazaa laki nokpare lési ba. 3 Laki mlé 3nd3
k& Awaune na, a a sdte, vina teni ma ku kd ani 4
laasun likaradre l¢ se, de a d nana Kirisia gbhasi sari
ki nésedoo to. 4T ghéke su a Yesu ya ku a bo ado
ku 0 p3o waazi kedre, adi si araga. Adi nini kd a
bo ado ku p3 ku a sio si, adi baaru nna ku a bo ado
ku p3 ku a mao ma. 5 Maten da mé kiana ziri ku a
n dite z3k5 kinoi yake gunlo. 6 Bee t6 ma lénnaro,
ma d3na vi. O mdare 4 pinki Susu yd sinda pinki gin.

7Kd ma baaru nna ku a bo Luda Kkinaa waazi
keare pssinadwa sari, aki ma a zida busa 4 karana
ydi, ma taari kén ya? 8 Ma sosi pdndens gbéno
taki k¢, ma a bakaa lérhma, de ma le ma zi keo
a té yai. 9 Goro ki ma ku kado, to p5 ten Kiama,
madi wari do ghékearo. O ghé ku 0 bo Masedonia
busunns sumene kd p3 ka aten kiamao. Maten we

ma ke & ghékene aso dro, akds3 mani we ma ke
4 gbgkene aso uro. 10 Ku Kirisi yapura kd a ku
ma gunwo, ghéke ni kpamene ma 1¢ pii gh¢ Girisi
busunlo. 11 Bdydin ma 0 lee? Luda d3 ki m4 yeai.
12'Y4 kd maten ke, manig3 keme, de ma ghg ku
otenin zilek3a ka 0 péona zZini z5z3 ku n lé¢gbénano.
13 Gbg bire takano bi ziri ékenome! Zikeri manafiki-

denome! Odili Kirisi zZirino 4. 14Yabonsarenlo. Bee
Setan pii di li gupura malaika u se. 15 Zaaku leme,

to a zikerino li ya mana zikerino 0, ydbonsarenlo.
Kpekpe oni n ydkenaa gbe le.

Polu warikena a zirike gun

16 Ma era maten o do, ghéke sin ma gwa y3nko
uro. To len s3ro, agd ma dite 1an y3nko ba, de ma
le ma I¢ ghe fiti. 17 Ya kd maten o, Dikiri mé a ma
danlo. L¢ kd maten gbé ma zida ndanikenaa gun,
maten ghg y3nkoke gimme. 18 Laka ghéno ten 1€
gb¢ n zida yad musu dasi na, makd se mani gbg.

19 Zaaku ak3no 5ndsrino adi mena f5 ka misarideno
kd ponnao. 20 T6 oOteni & ke zdno 1, t6 Oteni & aru

mi, t6 oteni & taki ke, to Oten denla moare, to Oteni
a san ke, adi mena 3. 21 Yapurame, 6 buse ku ya
pino kenaao! Abire keémene wé'iya i! Ama p3 ka gbé
ndanikena, ateni a 1¢ ghg, ma a ndanikena se. Maten
abire o y3nkoke gimme. 22 Eberunome 1 0 ya? Ak
ma U se. Isarailanome 11 0 ya? Akii ma u se. Ibrahi
burinome 11 1 ya? Akii ma U se. 23 Kirisi zikerinome
N U ya? M4 a zikeri d denla. Maten o 1lan Tade bame.
Ma zike denla, ma dana kpésiran denla, ma a ghéna
1¢ d5ro, ma kunna ga 1¢i 1¢ viro. 24 Yudano> ma gbé
ku fldao 1¢ bupla mén donsari ari geén saoro. 250

ma lele ki gooo gén aaks. O ma papa Ku ghieo
gén do. Go'ite kpate kimao gén aak3, ma Ke goro
do isira gun fanantg ka gwaanio. 26 Ma wétegena
dasino gun madig3 ku karii gun: Swa karii, kpani
wédeweno karii, Yudano karii, buri pdndeno karii,
wéte guin Karii, sénte karii, isira karii, Yesude ékeno
karii. 27 Ma zi ghana kt¢ ki wawado, ma itg ke a 1¢
Viro, nd ma de, imi ma ki, madig3 kun p3blenaa sari
gén baaaks, ma té punsiTa gin. 28 A kparano onaa
baasi sosino gbhéno sinda pinki laasun di t3ma laka
gu dig3 do na. 29 Di mé ani busa, ma gi busaii? Din
oni k¢ zéa a gi dmaa?

30 T§ & kil ma 1¢ ghg, mani ghé ma ghanasarike
musume. 31 Luda 6 Dikiri Yesu Kirisi De d3 ku
maten ¢Kke toro. Og3 a sdabu kpa goro sinda pinkil
32 Goro ktimda ku Damasuku, aku kina Areta asakpa
pl 0 wéte pl binileno ddkpd, de 0 le & ma ku yai,
33 akd 0 ma bo wondoo gun, 6 ma kipa ka baao
tdnko gun bini kpe, akd ma baa si.

12

Prluwégupu'enaa

1 A ki tilasi ma I¢ ghé. Bee ku a are viro, mani
1¢ pa wégupu'enanoa ku ya ka Dikiri mdmenenoo
sa. 2 Ma gbgke d5 Kirisi gun, 0 a s¢ 0 gee kdao ari
ludambe aak3den, a we géro donsarin di. A gée ku
meeon ya, mee sarin ya, ma dsro, sé Luda. 3Ma d5
ku 0 ade pii s¢ 0 gée kdao aruzennamme. A gée ku
meeon ya, mée sarin ya, Luda mé a d3. 4 A ya ku
adi si oro ma, ku bisasiri ni f5 a babaro. 5 Mani
1¢ gh¢ ade yad musu, mani ghé ma zida ya musuro,

sé ma ghanasarike ya. 6 Bee to mani ¢ ghg, adi ke
ma y3nkonlo, zaakd ydpuran mani o. Ama mani l¢
ghéro, de gbéke sun ma dite de p3 ku a éma ke ya ku
a ma ma lénlaro. 7 De masun 1a dd ya z3k5 kua Luda
mdmenend Musuro yai, a ps sdto ma mee gun Setan
Ziri 1, ag5 wé tdma, de masun ia daro yai. 8 Ma wé
ke Dikiria gén aaks y4 pii musu de a p5 pi bo ma
men, 9 akd a pimene, a ghéke ki adi kemene mdma.
Gbanasarike gunn a gbana papana di bon. Abire
yai mani ¢ gbg kd ponnao ma ghéanasarike musu,
de Kirisi ghdna g5 ki ma gun. 10 Abire ya m¢ a to
madi ponna ke ku gbanasarikeo ki wé'idammanaao
ku wario ku takasio ki wétdmmanaao Kirisi yai,
zaaku gors ku ghana Kiaman madig3 gbana.

Korintideno yd P>lu kiina gbdana

11 Ma y5nkoya ke, ak3no mé a ma dan. Ak3nome
a de yd a ma sdabu kpa. Bee t0 ma kun pske dro,
ma Kkiana Ziri ku a i dite z3k3> kinoi yake gunlo.
12 Ma a kunna Ziri o mdare ki menao manamana
seedakenano ku yadbonsareno kud daboyano gun.
13 B3 m¢ a & Kkia sosino gbg kparanjaa? Ke ka madi
g5 & gbékene aso Uro yaii? A suru ke kumao ku
taari dio! 14 Tera sa ma soru k& ma su 4 kinaa a gén
aaksdeo, akus3 mani g5 4 gbékene aso tro. Ak3ns
mateni & wete, adi ke a pSnon maten wetero. Zaaku
denos mé 0di aruzeke dite n nénone, adi ke néno> mé
0di ditefinero. 15 Mani 5 ma p3 ki ma vi dedre pinki,
ma a zida kpdawa kd ponnao. TO ma yenadi ten
kara, 4 yenamai ni lagon ya? 16 Bee ku a we ku
madi g3are aso uro, ghéno di pi, wézérin ma U, ma
p5 sidwa ku 3nd30. 17 Ma & blé gbg ki ma n zidwano

ke gaiya? 18 Ma kute ke Titune a g¢ & kinaa, akd ma
6 ghéndo dane. Titu & blén ya? O nése dok3nonloo?
O 4gba dok3nonloo?

19 Aten da ya 6ten boki weten ya? Lenlo! Oten
yd o ku Luda d3naao kunna Kirisi gdmme. Ma gbé
yenyideno, ma abire 0dre pinki & zIni petena yadime.
20 Vina teni ma ku ka té ma su & kinaa, mani a le
1aktt ma ye naro, akus3 ani ma e lakia a ye naro.
Maten vina ke fitiine ki neseg3baao ku poféo ki ania
pasio ku kiyakanaao ku k3pinaao kd 1adanaao ku
zukakanaao. 21 Vina teni ma ku ki t6 ma cra ma
su a kinaa, ma Luda ni té wé'i ma ku a are. Gbég ka
0 durunna ke y4, 0 gbasi ke, 0 papa ke, 0 wé'isariya
k&no, t6 odi nése lite 0 mii ke ya pinoaro, mani posira
ke ktinwo.

13

Lédammana kpekpe

1 Ma suna & gwa gén aaksden di. Odi ya pinki
ydpura ma seedade gbénon pla ke ghénon aak3 I€i.
2 Ma ginake ma 1¢ da gbg kd 0 durunna kenoa ya ku
gh# kparans d> ma suna & kinaa gén pladeo, tera
ma sra maten 1¢ damma do bee ki ma kua kﬁé’oro,
té ma era ma su d», mani n ghg ke téro yoo! 3 Aten
seeda wete ku Kirisi ten yd o ma géin ya? T>! Adi
ke Kirisi gbana sarinlo, a ghana & té. 4 Bee ku a ga
lia gbanasarike gun, a kun tera ku Luda ghanaome.
Leme kunna a gin 6 ku ku ghanasarikeo le se, ama
Onig3 ku kdao & t¢ kd Luda gbanao.

5 A 4 zida tdasi ka4 & gwa, t6 4 ku Yesu Kirisi
ndanikenaa gun. A keke a 4 zida gwa. A d5 ku Kirisi
ku & ganloo? Télenlo, a funame. $Ma d3 ki dni e 4di

fuaro. 7 Oten wé ke Ludaa de asun ya vani ke kero.
Adi ke de gbéno 0 zi sdabu kpa ydinlo, de a a mana
ke ydime, bee t6 Oteni 6 gwa ghg funano u. 8 Oni
5 0 bo yapura kpero, sé 0 zéo. 2 Té 6 ghana viro,
akus3 & ghdna, 6 po digd nname. Odi adua keare de
a keke & bo mana. 10 Ma y4 birens kédre ki ma ku
kdaoro, de t6 ma su, masun kedre pasi ku doka ku
Dikiri kpamaoro. A kpama & Zinipetena ydime, adi
ke & letena ydinlo.

11T5, ma gbéno, a ponna ke. A ya keke 8 bo mana.
A ma l¢damma ma. A 1¢dok3no Ke g5 nna ku k3o,
Luda yenyide aafiade g5 ku kado. 12 A f> kpaksa ku
Luda gbhéno lépemmanaao. Luda ghéno fo kpadwan
pinki. 13 Dikiri Yesu Kirisi gbgke kedre, Luda g3 yedi,
k3gbgkena g3 ku a té ka Luda Ninio a pinki.



Xxi

Luda ya takada ku Bisd yao
Portions of the Holy Bible in the Busa language of
Nigeria
copyright © 2005 SIM International
Language: Bisd (Busa)

Translation by: SIM

This translation text is made available to you under the terms of the
Creative Commons License: Attribution-Noncommercial-No Derivative
Works. (http://creativecommons.org/licenses/by-nc-nd/3.0/) In addition,
you have permission to port the text to different file formats, as long as you
do not change any of the text or punctuation of the Bible.

You may share, copy, distribute, transmit, and extract portions or quo-
tations from this work, provided that you include the above copyright
information:

You must give Attribution to the work.

You do not sell this work for a profit.

You do not make any derivative works that change any of the actual

words or punctuation of the Scriptures.
Permissions beyond the scope of thislicense may be available if you contact
us with your request.
This translation is made available to you under the terms of the Creative
Commons Attribution-Noncommercial-No Derivatives license 4.0.
You may share and redistribute this Bible translation or extracts from it in
any format, provided that:

You include the above copyright and source information.

You do not sell this work for a profit.

You do not change any of the words or punctuation of the Scriptures.
Pictures included with Scriptures and other documents on this site are
licensed just for use with those Scriptures and documents. For other uses,
please contact the respective copyright owners.

2014-10-10

PDF generated using Haiola and XeLaTeX on 11 Nov 2022 from source files
dated 9 Oct 2020
8631d380-7d17-5581-abf9-174814e8ccc3


http://www.sim.org
http://www.ethnologue.org/language/bqp
http://creativecommons.org/licenses/by-nc-nd/3.0/
http://www.sim.org
http://www.sim.org
http://creativecommons.org/licenses/by-nc-nd/4.0/
http://creativecommons.org/licenses/by-nc-nd/4.0/

	2 KƆRINTIDENƆ

